
Høyring av søknad om fornya reguleringskonsesjon for Fortun-
Grandfastareguleringane 
 
 
Luster kommune viser til sin merknad i brev datert 19.01.21 (vår ref arkivsak 17/3821) 
med kommunen sin merknad til fornya reguleringskonsesjon for Fortun – 
Grandfastareguleringa. Det vert også vist til synfaring arrangert av Hydro 7. og 8. 
september 2021.  
 
Basert på synfaringa i august vil Luster kommune vise til at me i vår tidlegare uttale 
ikkje har kommentert forhold knytt til villreinen. Då deler av det berørte området er definert 
som villreinområde, må det understrekast at det gjennom konsesjonen vert vektlagt 
avbøtande tiltak og sikring av villreinen sine ferdselsårer. 
Som ein del av dette er det viktig å gjere tiltak som avgrensar og/ eller kanaliserer 
ferdsel utanfor dei viktigaste trekkrutene. I dette ligg også at det må gjerast ei konkret 
vurdering av om vegar som er opne bør stengjast med bom, mellom anna vegen inn i 
Ringsdalen. Luster kommune vil likevel understreke at vegane må vere tilgjengelege for 
grunneigarane, slik at dei har mulegheit til å bruk i forbindelse med sank/ ettersyn/ 
henting av skadde husdyr og liknande.  
 
I tillegg vil Luster kommune vise til at flaumen i 2018 i Fortunsdalen var etter vår 
tidlegare tilbakemelding, og me kan ikkje understreke nok viktigheita av at det vert stilt 
krav om flaumdempande tiltak og flaumsikring.  
 
Til slutt vil Luster kommune vise til at kommunen har vore med å bidrege til arbeidet 
som er gjort på høgdegarden Ormelid. Me registrerer at det har vorte stilt spørsmål frå 
Stiftinga Ormelid om dei gamle vatningsveitene som var etablert til garden, og ber om at 
dette vert eit tema i det vidare konsesjonsarbeidet. Dette er viktige kulturminne, og 
spørsmålet om registrering av kulturminne i fjellet var eit tema på synfaringa i 
september. Kommunen ser desse kulturminna etter fangst, ferdsel og bruk som svært 
interessante, og følgjeleg viktig at vert registrert og sikra i den grad det er muleg.   
 
 
Med helsing 
 
 
Knut Vidar Svanheld  Olav Øyrehagen 
Plansjef   Fagleiar landbruk 

